PHOTOSHOP

TRABALLAR CON CAPAS (Lección 4)

As capas non son soamente follas de pixeis que se poden modificar e transformar independentemente unhas doutras. As capas son moito máis sofisticadas e complexas. Existen capas de axuste flotantes que permiten corrixir cores sen que nin un só pixel se vexa afectado de forma permanente. Existen as capas de efectos, que inclúen sombras paralelas, resplandores e biseis de bordos, e moitas máis posibilidades que iremos estudando ao longo deste capítulo.
A primeira vantaxe das capas é que como cada unha delas é independente da outra, podemos cambiar de idea en calquera momento. Podemos ter o fondo nunha capa, e os diferentes elementos que vaiamos engadindo cada un nunha capa diferente. As capas fan que sexa máis difícil cometer erros, que sexa máis doado realizar cambios e que aumenten as opcións de que dispoñemos.

As capas son diferentes seccións en que podemos dividir un documento, é dicir, é coma se unha soa imaxe estivese composta por un número indeterminado de imaxes superpostas, que visualmente parecen unha única imaxe. As capas aseméllanse ás follas de acetato. Cando se procede a traballar por capas, o que se está a facer é separar cada un dos compoñentes ou seleccións en diferentes follas. Cada capa é independente unha doutra. Isto permite modificar o obxecto ou obxectos comprendidos na capa sen afectar aos diferentes obxectos contidos no resto das capas.
A PALETA DE CAPAS

Ao igual que o resto das paletas, para activala se debe pulsar sobre a lingüeta capas. Nesta paleta, previsualízanse todas as capas da imaxe na que se está a traballar, ademais do seu nome. Por outra parte esta paleta dános acceso a todas as funcións que se poden realizar  coas capas.

CREAR UNHA CAPA NOVA

Pódese crear unha capa nova mediante varios procedementos. O máis rápido é pulsar sobre o botón nova capa da paleta de capas, non obstante este botón ten fixadas as características da capa como opacidade e modo.

Por outra banda, pódese crear unha capa nova accedendo á opción capa nova dentro do menú despregable da paleta de capas. Neste caso, débese establecer o nome da capa, o modo e a súa opacidade.

CREAR UNHA CAPA MEDIANTE SELECCIÓNS

Cando se determina unha selección esta pasa a ser flotante no documento. A selección pode ser modificada, transformada, cortada e copiada no mesmo documento. Para crear unha capa mediante seleccións realizadas no documento, primeiro debemos de determinar a zona que se desexa copiar ou cortar. Unha vez determinada, pulse os comandos Capa vía copiar ou Capa vía cortar incluídos no submenú Nova do menú Capa, respectivamente.

CONVERTER FONDO EN CAPA

Para converter un fondo, actívase o documento no escritorio. Púlsase sobre a lingüeta da paleta Capas para visualizar as capas e o fondo do documento en cuestión. A continuación, colócase o punteiro do rato sobre a visualización do fondo na paleta e púlsase dúas veces seguidas en botón esquerdo. Observe que en Nome, o que recibe o fondo por defecto é Capa 0. Se  desexa cambiar, pulse sobre o recadro e escriba o texto que  desexe.

MOVER O CONTIDO DUNHA CAPA

En moitas ocasións deberase mover todos ou algún dos obxectos contidos nunha capa. Para desprazar o contido pola capa, antes deberase converter en capa activa para poder traballar sobre esta. Unha vez activada a capa, selecciónase a ferramenta Desprazar da Caixa de Ferramentas, colócase o punteiro sobre o obxecto ou capa que se desexa desprazar.
Se desexa mover o contido de varias capas simultaneamente, actívase unha das capas que se desexa cambiar de posición. A continuación, púlsase a tecla Maiúsculas e a icona de todas as capas que se desexa desprazar. Unha vez determinadas as capas, colócase o punteiro da ferramenta Desprazar sobre a imaxe e procédese como sempre. (Véxase vídeo explicativo no blog)
DUPLICAR E COPIAR CAPAS

Para duplicar as capas, o procedemento máis rápido é arrastrando a previsualización da capa presente na paleta Capas ata a icona Nova Capa. Se desexa asignar nome á copia pode optar polo comando Duplicar Capa, presente no menú lateral da paleta Capas. No cadro de diálogo que se activa introdúcese o nome desexado. Debe activar a capa que pretende duplicar. (Véxase vídeo explicativo)
Para copiar capas entre documentos, estes deben estar abertos no escritorio de Photoshop. A continuación, actívase a capa que se desexa trasladar ao outro documento. Para poder copiala deberase seleccionar toda a capa mediante o comando Todo do menú Selección. Unha vez seleccionados todos os pixeis da capa, púlsase sobre o comando Copiar do menú Edición. Unha vez activado o documento de destino, púlsase sobre o comando Pegar do menú Edición para que a capa apareza como nova capa sobre o documento. Esta aparece previsualizada na paleta Capas do documento destino. (Véxase vídeo explicativo)
FIXAR AS OPCIÓNS DE CAPA

Estas opcións permiten modificar a visualización do contido na capa en relación con o contido no resto das capas mediante as opcións de Modo, Opacidade e Preservar transparencia. Para visualizar as opcións púlsase sobre a lingüeta da paleta Capas. Estas aparecen na súa parte superior e só se activan cando o documento costa de capas. Do mesmo xeito, parte das opcións aparecen cando crea unha nova capa no cadro de diálogo correspondente.

A opacidade
Permite modificar os obxectos contidos nunha capa dándolles maior opacidade ou maior transparencia. Segundo a opacidade establecida, os pixeis dunha capa e outra relacionaranse dun modo específico, podendo producir efectos de veladuras e transparencias.

O modo de fusión
Estes modos permiten crear numerosos efectos especiais aplicados en capas independentes. Sempre os valores determinados nunha capa afectarán os establecidos no resto das capas. Non obstante, os modos establecidos en cada unha das capas modificásense en función da orde que adquiran as capas no documento, polo que se cambia a orde das capas, a mestura dos pixeis será igualmente modificada.

Preservar transparencia
Esta opción debe activarse sempre e cando as modificacións que se relacionen sobre a capa non afecten ás súas zonas transparentes. É dicir, se por exemplo se desexa aplicar un filtro nunha capa, pero esta contén zonas transparentes, pódese evitar incluír pixeis nas devanditas zonas mediante a activación de Preservar transparencias. Comprobarase que a opción resulta de grande utilidade sobre todo cando se transforma a imaxe mediante as ferramentas de pintura, retoque e debuxo.

MODOS DE FUSIÓN DE COR

Normal
É o modo por defecto; modifica ou pinta os pixeis para deixalos na cor final.

Disolver
Modifica ou pinta dando lugar a un cambio aleatorio dos pixeis coa cor de mestura, ou co de base, segundo a opacidade e o lugar de localización de cada pixel.

Detrás
Modifica ou pinta cada pixel afectando os que son opacos.

Borrar
Modifica ou pinta cada pixel facéndoos transparentes.

Multiplicar
Multiplica a cor de base pola cor de mestura tendo en conta a cor de cada canle.

Dividir
Multiplica as cores inversas da cor de base e a cor de mestura.

Superpoñer
Fonde a cor de base coa cor de mestura, reflectindo a escuridade e luminosidade orixinal.

Luz suave
Aclara ou escurece as cores dependendo de se a cor de mestura é máis clara ou mais escuro que un gris neutro.

Luz intensa
Multiplica ou divide as cores segundo sexa a intensidade da cor de mestura.

Escurecer
Selecciona a cor máis escura entre os pixeis da cor de base e os da cor de mestura.

Aclarar
Selecciona a cor máis clara entre os pixeis da cor de base e os da cor de mestura.

Diferenza
Resta os valores dos pixeis da cor de mestura da cor de base.

Ton
Aplica o ton da cor de mestura sen variar a saturación e a luminosidade da cor de base.

Saturación
Varía a saturación da cor de base igualándoa á cor de mestura.

Cor
Modifica a saturación e o ton dos pixeis da cor de base sen variar a súa luminosidade.

Luminosidade
Varía os valores de luminosidade da cor de base sen modificar a súa intensidade.

Sobreexpoñer cor
Aclara a cor base para reflectir a cor de fusión mediante a información de cada un das canles.

Subexpoñer cor
Escurece a cor base para reflectir a cor de fusión mediante a información de cada un das canles.

EXERCICIO (imprescindible para aprobar)
Sube un exemplo ao blog, onde se traballe con capas. Experimenta cos modos de fusión e explica detalladamente (en galego) como traballaches o arquivo.

EXERCICIO ( para subir nota)

Realiza un dos tutoriais propostos no Blog.
